
ponrowa’ noka SaySiyat ka kina:at inay ’ima minayhael

tabin 'ima minaySayboSi: kina:at

Revision of the SaySiyat 1-6 Leveled Textbooks

’thoroe: ray 2007 tinal’oemaeh ya:o ’ina
koma:at ka hini kaktortoroe’an ray kakiSka:atan
kina:at maylal’oz ay? pa’oSa’en ray
kapaehrahrangan noka SaSinSinrahoe’ Sipakita’.
’isahini kin kayzaeh mowa:i’ ma’onhael
ponrowa’ ka hini kina:at. yami makakreng
komita’ hayno’

’inokik paylal’oz, ’iyapakayzaeh

ka kina:at hini. kaktatoroe’an noka kamakiSka:at

hyaza’ hae’hae’ ka kina:at, inay 2002
tinal’oemaeh koma:at tabin ’isahini 15 ila
tinal’oemaeh hayza’. maySoSowaw ma’ ina
ponrowa’ ka kina:at, ’iyapakhingha’ ki

pinayaka:i’. kaysa’an ima sobae:oeh

kakiSka:atan “ zengzi’ kamamatawaw ka
SaSinSinrahoe’” papatawawen ka am Somater
ka kina:at, o ma’ ra:am noka kamatortoroe’ ka
kinSiwa’an, Sa’ ’am ponrowa’ naehan, mayhael
ma’ am tanitinal’oemaeh ponrowa’ ’oyaeh, am

pakSa’te: ka kina:at.

ka’alnoSaySiyat am koma:at mina
pakhingha’ kayzaeh ra:amen, *okik koSa’ nak
maehrahrang pakra:am ka pinayaka:i’ ma’
kayzaeh ila. *okik nak ray kina:at S ki s ’okik
hingha’ ’iyangkowa’, ’isahini kaka:aten ila
sa’owaz ’okik hingha’ mina. koSa’en SaySiyat
’am koma:at lampez tinal’oemaeh o hayza’
nanaw, hini kina:at somapih ka ’okik hingha’
mae’iyaeh ’am matawaw, hina’azem ma’ ’okik
hingha’. ’isahini ’ima hingha’ ka:i’ pakhingha’ ka
kina:at, ma’ paspeng ka pinaskayzaeh kaki:iman
ka kina:at, pakhingha’ ka kina:at kayzaeh no
kamakiSka:at.

ka’alnoSaySiyat am koma:at paklalazem a
’paklaziwazay hayza’ ka kinra:aman. kita’ ila So:
’am lalazem, hayza’ ay ka ’in nonak a ka:i’ ka
pakra:aman, pinanabihin Sate: ay ka ka:i’...

’akoey ka’az’azemen, So: kayzaeh ma’ ka:atani.

komoSa’ am tomortoroe’ ka’alnoSaySiyat
Sapang mina ’am tomortoroe’ ka kaspengan
mita’. ’isa:a’ ’am tomortoroe’ ma’ am
tanikaspengan tomortoroe’ ka kin’i’iyaeh mita’.
So: kina:at *okik hingha’ ki mita’ kinra:aman ma’
ponrowa’en. nak ray ’ima minayhael ima 5
kakiSka:aten kina:at, mita’ raro:0’ ’ina pakra:am
hini minkoringan a kamamanra:an, somingozaw
Sa’, ’a’aew kamamanra:an ay ’okik paylal’oz a
tomal, ’isa:a’ ponrowa’en sapihin ka ’ima

maylal’oz ka kasinangozawan.

yami ma’ komita’ oyaeh ka hinoba:ang

maylal’oz ay? nak ray ’ima minayto:ol ima 6
kakiSka:aten kina:at, ray kaklaloehayan

hinoba:ang ’okik maylal’oz ma’ sapihin.

ray kapakra:aman ka kamatortoroe’ kina:at
hayza’ ka nom tinekla’ ka kina:at. hiza kina:at
nom tomortoroe’ kapakra:amen ka kamakiSka:at,
ma’ hayza’ ka kaspengan katoroe’en,
kamatortoroe’ komita’ ’am ra:am ila nak’ino’
tomortoroe’. kapayaka:i’ hayza’ kaktatoroe’an ka
kaspengan, ’isa:a’ ma’ noka tatini’ Sinbil
kapakSela’ ka minahael. ’am tomortoroe’ ka
ka’alnoSaySiyat mina pakra:am hani pinayaka:i’

kano’ ’ihan? ’isahini am koma:at ma’ tani

kinra:aman noka tatini’, pakra:am ka ’ima
haeba:an koSa’, ’aehae’ ka:i’ ’am nak’ino’ rompa:
a wawala’ ka pinayaka:i’ maylal’oz? ’am nak’ino’
mayaka:i’ kayzaeh? ’iyatomortoroe’ ka
kamatortoroe’ ra:am mayaka:i’ o ra:am ‘am
powa’ pinayaka:i’ nakhini ? nak ray ’ima
minaypoSal ’ima 3 kakiSka:aten nom pakita’ ka

kamatortoroe’ kina:at, nak wahoer kina:at.

’isahini ray taynaw ’akoey kaktatoroe’an
noka SaSinsinrahoe’, nak ka’alnoSaySiyat
kaklaloehayan pinaskayzaeh noka to’oya’.
baba:aw “ima kiSka:at ka ka’alnoSaySiyat
pak’akoey ka ’inalingo’, kapa:tol paklaloehayen.
lasiya ma’ ra:am ma:tol o ra:am somapal ka
pinayaka:i’, korkoring minowa’ lomoeloehay ma’
ra:am ila ka tinortoroe’. ’ita’ ’ima ’oka’ kapa:tol

ray taynaw ma’ hayza’ "oyaeh.

noka SaSinSinrahoe’ ka payaka:i’ maynonak a
tomalan, hayza’ ka ’in nonak a ra:an nom pakra:am
ka saboeh, nak ka:at, koma:at, ka:aten, kina:at. . .; ka
bato’ a hi koko’; yako, ma’an, lasiya, nasiya...
’akoey ka ’ima maynonak. ’isahini kina:at ma’

pakhayza’ kaktatoroe’an saboeh, pakra:am ka ’in

nanaw pakra:am nanaw. yami makakreng komita’ ka
hini kina:at hingha’ ay? maylal’oz ay? ponrowa’ ka
"inokik paylal’oz, kinSiwa’an tani pinayaka:i’ noka
tatini’ papaylal’oz ka kina:at.

kaysa’an kina:at ma’ ropa:en ka nom sempeng

ka kina:at, paka:at ka kamatatoroe’, kayzaeh ra:am
Sa’ kiniSka:at maylal’oz ay? kina:at noka
kamakiSka:at kaklaloehayan be:ayen nanaw ka
hinoba:ang. ray kapakra:aman ka kamatortoroe’
kina:at hini hinoba:ang ma’ pakhayza’en komoSa’
’am nak’ino’ koma:at maylal’oz? pakita’ ka
kamatortoroe’ hayza’ ka ra:zam nom tomortoroe’,

ma’ pakhingha’ ka pinanra:an ki tinortoroe’ . 4p

nonak a kapayaka:i’.
ka’alnoSaySiyat ’am koma:at
mina pakhingha’ ka kina:at
kayzaeh kaktatoroe’en. *okik
hingha’ ila komoSa’ koma:at
ka ’in nonak a ka pinayaka:i’,

ma’ “okay koSa’ nak

kakhayza’an mayaka:i’

